
ТАБИИЙ ГАЗНИ ҚУВУР ОРҚАЛИ ТАШИШДА ИССИҚЛИК АЛМАШИНУВ 

ЖАРАЁНЛАРИНИ ИНТЕНСИВЛАШТИРИШ ВА ҚУРИЛМАНИ ТАНЛАШ 

 

Утемуратов Б.М.1, Тўраев Т.Б.2, Алламбергенов А.Дж.2 
 

1"Uz-Kor Gas Chemical" ОАЖ қўшма корхонаси, 2Тошкент кимё-технология институти 

 

Аннотация. Табиий газни қайта ишлаш ва транспортировка қилиш жараёнида газ қувурлари 

тизимида ҳарорат ва босимнинг муайян шароитларида газ таркибидаги сув буғлари гидратларга 

айланиши кузатилади. Бу ҳолат компрессор станциялари, қувурлар ва технологик ускуналарда 

тиқилишларни келтириб чиқариб, газни узлуксиз ва самарали ташишга салбий таъсир кўрсатади. 

Натижада транспортировка жараёнида энергия сарфи ортиб, технологик хавфсизлик ва ишончлилик 

даражаси пасаяди. Ушбу мақолада табиий газни ташиш тизимларида гидрат ҳосил бўлишининг олдини 

олишга қаратилган замонавий ёндашувлар таҳлил қилинган. Хусусан, энергия тежамкор ва юқори 

самарадорликка эга иссиқлик алмашинувчи қурилмаларни танлаш ва уларнинг ишлаш параметрларини 

оптималлаштириш бўйича илмий асосланган амалий тавсиялар ишлаб чиқилган. Тадқиқот натижалари 

газ транспорт тизимларининг ишончлилигини ошириш ва эксплуатацион харажатларни камайтириш 

имконини беради. 

Калит сўзлар: табиий газ, газ қувурлари, гидрат, иссиқлик алмашинувчи қурилма, сув буғи, 

босим, ҳарорат компрессор. 

 

Кириш. Табиий газни қайта ишлаш 

жараёнига узатишда газ қувурлари тизимида 

ҳарорат ва босимнинг муайян шароитларида газ 

таркибидаги сув буғлари гидратларга айланиб, 

компрессорларда, қувурларда тиқилиши 

натижасида газни қувурлар орқали ташишда 

турли муаммоларни келтириб чиқаради. Ҳосил 

бўлган гидратлар газ узатиш жараёнида 

компрессорларга тиқилади, қувурлар орқали 

узоқ вақт узлуксиз газ ташилиши натижасида 

уларни каррозиялаб, қувурларда қатламларни 

ҳосил қилади. Ушбу мақолада табиий газни 

узатиш, қайта ишлаш ва уларни сақлаш 

жараёнидаги муаммоларни ечимини топиш, газ 

узатиш самарадорлигини ошириш усулларини 

ўрганиш, таҳлил қилиш ва танлаш тўғрисида 

фикр юритилиб, республикамиздаги Шарқий 

Бердах ва Сургул газ конларидан олинаётган 

табиий газни қайта ишлаш корхоналарига 

узатиш жараёни технологиясини тадқиқ қилиш, 

такомиллаштириш ва илмий асослашга 

бағишланган. 

Шарқий Бердах ва Сургул газ конларидан 

олинган табиий газни сепарация жараёнида 

механик аралашмалардан тозалангандан сўнг, 

уни тузсизлантириб, сувсизлантириб газ 

қувурлари орқали қайта ишлаш жараёнига 

узатишга тайёрланади. Табиий газни қувурлар 

орқали ишлаб чиқариш корхонасига узатиш 

жараёнида бир қанча ўзига хос муаммолар 

пайдо бўлади. Булар: сепараторнинг юқори 

қисмидаги газ фазаси табиий газ филтр-

сепараторларига йўналтирилади ва сув 

томчиларидан тозаланади. Лекин бу жараёнда 

табиий газ тўлиқ сувдан тозаланмайди ва 

маълум бир қисм сув томчилари газга қўшилиб 

газ қувурларига кетади. Қишки мавсум даврида 

табиий газ ҳароратининг пасайиши натижасида 

унинг таркибидаги сув томчилари 

углеводородлар билан гидратлар ҳосил қилади. 

Ҳосил бўлган гидратлар компрессорга тиқилиб, 

унинг унумдорлигини пасайтиради, қурилмани 

тез ишдан чиқишига сабаб бўлади. Табиий газ 

билан гидратларни қувур ичида катта босим 

билан ҳаракат қилиши сув ва 

углеводородлардан ҳосил бўлган гидратларни 

ўзининг оғирлиги таъсирида қувур даворларига 

ўтириб, металларни каррозиялаб, қатламларни 

ҳосил қилади ва вақт ўтиши билан қувурларни 

ўтиш қисмини торайиб газ узатиш унумдорлиги 

пасаяади. Шунинг учун гидратлар ҳосил 

бўлишини олдини олиш, газ узатиш 

самарадорлигини ошириш ва қурилмани ишлаш 

муддатини узайтириш ишнинг долзарблиги 

ҳисобланади. 

Ишнинг мақсади: Табиий газни узатишда 

гидратлар ҳосил бўлишини олдини олиш, газ 

узатиш самарадорлигини ошириш ва 

копмрессор қурилмасини  ишлаш муддатини 

ошириш натижасида иқтисодий 

самарадорликни ҳам оширишдан иборат.  

Ишнинг вазифаси илмий тадқиқот ишини 

олиб бориш жараёнида қуйидагиларни 

босқичма-босқич амалга ошириш асосий вазифа 

қилиб белгиланди: 

1. Табиий газнинг таркибий қисмини 

ўрганиб таҳлил қилиш;  

2. Табиий газларни узатиш ва сақлашда 

салбий таъсир қилувчи гидратларни ҳосил 

бўлиш жараёнларини ўрганиш ҳамда таҳлил 

қилиш; 

3. Табиий газ таркибида гидратларни 

ҳосил бўлишини олдини олиш усулларини 

ўрганиш ва таҳлил қилиш ва тадқиқ қилиш.  

Бунинг учун Шарқий Бердах ва Сургул 

конларидан олинадиган табиий газ аралашмаси 

433 905 кг/соат оқим тезлигида, 3850 кПа 

босимда ва 46,4°C ҳароратда диаметри 609,60 

мм (24”) бўлган қувур орқали газларни ажратиш 

цехининг сепарациялаш жараёнига берилади. 

Сепараторда табиий газ механик 

аралашмлардан, сув ва газконденсатдан тозалаб, 

қайта ишлашга юборишга тайёрланади. 

Сепарация жараёнидан чиққан табиий газ 

аралашмасининг таркибий қуйида 1-жадвалда 

келтирилган. 

Жадвалдан кўриниб турибдики 

сепаратордан чиққан табиий газ таркибидаги 

маълум миқдорда сувнинг миқдори нормадан 

юқори (норма бўйича 5-7 мг/м3), турли металл 

тузлари қолади. Табиий газни сувдан максимал 

даражада тозалаш учун уни абсорбцион 

(этиленгликоллар ёрдамида) ёки адсорбцион 

(цеолитлар ёрдамида) жараёнларнинг бирига 

берилади. 

1-жадвал 

Сепарация жараёнидан чиққан табиий газ 

аралашмасининг  

№ Транспортировкага 

бериладиган табиий 

газ таркиби 

Ўлчов 

бирлиги 

Миқдори  

1 Метан молл 91,85 

2 Этан молл 3,54 

3 Пропан молл 1,29 

4 Бутан молл 0,26 

5 Гептан ppm 0,09 

6 гексан ppm 0,11 

7 Водород слуфит (Н2S) ppm 0,00 

8 СO2 ppm 1,62 

9 Сув  мг/м3 12-17 

 

Бу ерда табиий газ этиленгликолдан 

ўтказилиб сувсизлантирилади ва 

тузсизлантирилади. Абсорбцион 

сувсизлантирилгандан кейин табиий газ 

таркибидаги сувнинг миқдори 5-7 мг/м3 гача 

камаяди. Бу талаб бўйича мос бўлсада кузги ва 

қишги мавсумда табиий газни қувурлар орқали 

узатганда юқори босим остида сув 

углеводородлар билан гидратларни ҳосил 

қилади. Жараёнда гидратларни ҳосил бўлиши 

газ узатиш самарадорлигига таъсир қилиб, уни 

камайтиради, компрессорларни ишлашини 

оғирлаштириб, уларни тез ишдан чиқишига, газ 

қувурларини ўтиш жойларида гидратлар 

йиғилиб, газ узатиш унумдорлигини 

камайишига олиб келади. 

Газ узатиш технологик жараёнида 

гидратларни ҳосил бўлишини олдини олиш бир 

неча усуллари ўрганилди ва таҳлил қилинди. 

Олиб борилган изланишлар натижасида табиий 

газ таркибида гидратларни ҳосил бўлишини 

олдини олишнинг энг самарали усули 

технологик тизимда қўшимча иссиқлик 

алмашинувчи қурилма қўйиш эканлиги 

аниқланди. 

Газ узатиш технологик тизимида қўшимча 

иссиқлик алмаштирувчи қурилмаларни қўйиш 

мақсадида ҳар хил конструкциядаги иссиқлик 

алмаштирувчи қурилмалар ўрганилди ва таҳлил 

қилинди. 

Уларни тузилишига кўра бир йўналишли 

ёки кўп йўналишли иссиқлик алмаштиргичлар 

бўлади [1, 2]. 

1 - расмда кўрсатилган қобиқ-турубали кўп 

йўналишли иссиқлик алмаштирувчи 

қурилмалар қаттиқ трубали панжараларга эга. 

Бу аппаратлар цилиндрик қобиқдан иборат 

бўлиб, унинг ичида иссиқлик алмашинувчи 

трубалар тўплами жойлашган. Трубали 

панжаралар махсус усулда очилиб, ёйиладиган 

трубалар билан қобиқга маҳкамланган. 

Қурилманинг бир учи тақсимловчи камера 

билан, иккинчи учи эса қопқоқ билан ёпилган. 

Қурилмада иссиқлик алмашинувчи муҳитларни 

етказиб бериш учун штуцерлар мавжуд. 

Биринчи муҳит трубалар орқали оқиб ўтади, 

иккинчи муҳит эса трубалар орасидаги фаза 

орқали ҳаракат қилади. 

 
1-расм. Қўзгалмас трубали панжарали қобиқ-

трубали иссиқлик алмаштирувчи қурилма 

 

Қобиқ-қувурли иссиқлик алмаштиргичлар 

қурилмалар қувурли бўшлиқда якка, икки ва кўп 

йўналишли бўлиши мумкин. Трубалараро 

бўшлиқда эса улар бўйлама тўсиқлар орқали кўп 

йўналишли қилиб бажарилиши мумкин. Бундан 

ташқари, бундай ускуналарда сегментсимон, 

секторсимон, ҳалқасимон ва бошқа турдаги 

кўндаланг тўсиқлар ҳам қўлланилади. [4, 5]. 

Қобиқ-трубали иссиқлик алмаштирувчи 

қурилмаларида қобиқ ичида ажралмас уланган 

қисмга эга бўлган турларининг афзаллиги 

шундаки, уларни юқори босим шароитида ҳам 

қўллаш мумкинлиги. Бундан ташқари, бундай 

иссиқлик алмашинувчилар икки ёки кўп 

йўналишли тузилмаларда кучли иссиқлик 

алмашинувни таъминлайди. Аммо бундай 

ускуналарнинг камчилиги шундаки, 

трубаларнинг ички ва ташқи юзаларини тозалаш 

қийин, шунингдек, трубалар панелларига кўп 

миқдорда трубаларни жойлаштириш ўзига хос 

муаммога эга бўлади. Шу сабабли, бундай 

турдаги иссиқлик алмаштирувчи қурилмаларни 

тоза маҳсулотлар учун қўллаган маъқул. 

Ҳаракатланувчи каллакка эга бўлган қобиқ-

трубкали иссиқлик алмаштирувчи қурилмалар 

энг кўп тарқалган юзали ускуналар тури 

ҳисобланади. Улар ташқи кўриниши 1-расмда 

кўрсатилган.  

Трубалар ва қувурлар ҳарорати ўртасидаги 

катта фарқ бу трубаларнинг қувурга нисбатан 

каттароқ кенгайишига олиб келади. Бу трубали 

панжараларда зўриқишлар, трубаларни очиб 

ёйиш мустаҳкамлигининг бузилиши ва 

иссиқлик алмашинувчи муҳитларнинг 

аралашувига олиб келиши мумкин. Шу сабабли 

бундай иссиқлик алмаштиргичлар фақат 50 °C 

гача ҳарорат фарқи ва катта бўлмаган 

аппаратларда қўлланилади. [4, 6]. 

Бундай аппаратларнинг афзаллиги – 

уларнинг содда тузилиши ва арзонлигидадир. 

Лекин камчилиги шундаки, трубалар орасидаги 

фазани тозалаш мураккаб. Шу сабабли улар 

фақат трубалар орасидаги фазада оқувчи муҳит  

Қурилманинг стандарт иссиқлик 

алмаштирувчи қурилмадан фарқ қилиб, у 

энлама таянчли тўсиқлар (турбулизатори) билан 

ишлайди, улар трубалар орасида ярим ҳалқалар 

шаклида мустаҳкамланган. Бу иссиқлик 

алмаштирувчи қурилманинг самарадорлигини 

15-25% га оширишга, трубалар тўпламининг 

тебрнишини йўқ қилишга, трубалар орасидаги 

гидравлик қаршиликни камайтиришга, 

қотишлар даражасини камайтиришга, трубалар 

тўпламини тозалашни осонлаштиришга ва 

иссиқлик алмашинувига қатнашмайдиган 

ҳарорат флюксларини сезиларли даражада 

камайтиришга ёрдам беради. Бўйлама тўсиқни 

корпусдан ва трубалар тўпламини олиб ташлаш 

учун қобиқ ва тўсиқ орасини махсус 

герметиклаштириш талаб қилинади. 

Герметиклаштиришнинг турли 

конструкциялари мавжуд, масалан, металл 

пластиналар тўсиқнинг четига, асбест кабели, 

бўйлама ўйиқларга ёки бошқа усуллар билан 

маҳкам ёпишган. Бундай қурилмаларда 

ишлатилиши муҳитга қараб турли қўшимча 

хизмат кўрсатилишини талаб этади, бу эса 

ишнинг унумдорлигини пасайтиради. 

Хулоса. Тадқиқот натижалари асосида 

хулосалайдиган бўлсак, табиий газни қайта 

ишлаш жараёнига узатишда газ қувурлари 

тизимида ҳарорат ва босимнинг муайян 

шароитларида газ таркибидаги сув буғлари 

гидратларга айланиб, компрессорларда, 

қувурларда тиқилиши натижасида газни 

қувурлар орқали ташишда турли муаммоларни 

келтириб чиқармоқда. Шу муаммони бартараф 

қилишнинг энг мақбул йўли, бу табиий газ 

таркибида гидратларнинг ҳосил бўлишини 

олдини олиш, компрессорларни ишлаш 

муддатини узайтириш, табиий газ узатиш 

самарадорлигини оширишда технологик 

тизимда  қобиқ-трубали иссиқлик 

алмаштирувчи қурилмани қўшимча равишда 

қўйилиши энг самарали усул эканлиги 

аниқланди. Буни бу турдаги иссиқлик 

алмаштиргичлар юқори босимда ва ҳар хил 

ҳароратда қўллаш имконияти борлиги билан 

изоҳланади.

